
[bookmark: _GoBack]2020 елда яклар килешүе буенча Буа муниципаль районының муниципаль ихтыяҗларын тәэмин итү өчен төзелгән муниципаль контрактларны (шартнамәләрне) үзгәртү мөмкинлеге турында
		
«Дәүләт һәм муниципаль ихтыяҗларны тәэмин итү өчен товарлар, эшләр, хезмәтләр сатып алулар өлкәсендә контракт системасы турында» 2013 елның 5 апрелендәге 44-ФЗ номерлы Федераль законның 112 статьясындагы 65 өлеше нигезендә, Татарстан Республикасы Министрлар Кабинетының 2020 елның 11 июнендәге   921-р номерлы боерыгын үтәү йөзеннән, Буа муниципаль районы Уставына таянып, Буа муниципаль районы Башкарма комитеты
КАРАР БИРӘ:

1. 2020 елда Буа муниципаль районының муниципаль ихтыяҗларын тәэмин итү өчен төзелгән контрактларга (шартнамәләргә) карата, яклар килешүе буенча контрактны үтәү срогын, һәм (яисә) контракт бәяләрен, һәм (яисә) товар берәмлегенең, эш, хезмәт күрсәтүнең бәяләрен үзгәртү рөхсәт ителә дип билгеләргә ("Дәүләт һәм муниципаль ихтыяҗларны тәэмин итү өчен товарлар, эшләр, хезмәт күрсәтүләрне сатып алу өлкәсендә контракт системасы турында" 2013 елның 5 апрелендәге 44-ФЗ номерлы Федераль законның 22 статьясындагы 24 өлешендә каралган очракта),  әгәр 2019-nCoV  китереп чыгарган яңа коронавирус йогышы таралуга бәйле рәвештә, шулай ук Россия Федерациясе Хөкүмәте билгеләгән башка очракларда, контрактны якларыннан бәйсез шартлар барлыкка килеп, аны үтәү  мөмкин булмаса.
2. Әлеге карар рәсми бастырылып чыккан көненнән үз көченә керә һәм  Татарстан Республикасы хокукый мәгълүматының рәсми порталында http://pravo.tatarstan.ru/ адресы буенча, шулай ук Татарстан Республикасы муниципаль берәмлекләре порталы Интернет мәгълүмати-телекоммуникация челтәрендә http://buinsk.tatarstan.ru адресы буенча  урнаштырылырга тиеш. 
3. Әлеге карарның үтәлешен тикшереп торуны үз өстемдә калдырам.

